
Narayaneeyam - Dashakam 1 

Bhagavataha Swaroopam Tatha Maahaatmyam 

 

sāndrā nandāva bōdhātmakam anupamitaṃ kāla dēśāvadhibhyāṃ 

nirmuktaṃ nityamuktaṃ nigamaśatasahasrēṇa nirbhāsyamānam । 
aspaṣṭaṃ dṛṣṭamātrē punaruru puruṣārthātmakaṃ brahma tatvaṃ 

tattāvadbhāti sākṣād gurupavanapurē hanta bhāgyaṃ janānām ॥ 1 ॥ 

ēvan durlabhya vastunyapi sulabhatayā hastalabdhē yadanyat 

tanvā vāchā dhiyā vā bhajati bata janaḥ kṣudrataiva sphuṭēyam । 
ētē tāvadvayaṃ tu sthirataramanasā viśvapīḍāpahatyai 

niśśēṣāt mānamēnaṃ gurupavana purādhīśa mēvāśrayāmaḥ ॥ 2 ॥ 

sattvaṃ yattat parābhyām aparikalanatō nirmalaṃ tēna tāvat 

bhūtair bhūtēndriyaistē vapuriti bahuśaḥ śrūyatē vyāsavākyam। 
tat svachChatvād yadāchChādita parasukhachid garbha nirbhāsarūpaṃ 

tasmin dhanyā ramantē śrutimati madhurē sugrahē vigrahē tē ॥ 3 ॥ 

niṣkampē nityapūrṇē niravadhi paramānanda pīyūṣarūpē 

nirlīnānēka muktāvali subhagatamē nirmala brahmasindhau । 
kallōlōllāsa tulyaṃ khalu vimalataraṃ sattvamāhus tadātmā 

kasmānnō niṣkalastvaṃ sakala iti vachas tvatkalāsvēva bhūman ॥ 4 ॥ 

nirvyāpārō'pi niṣkāraṇam aja bhajasē yatkriyā mīkṣaṇākhyāṃ 

tēnaivōdēti līnā prakṛtirasati kalpā'pi kalpādikālē। 
tasyāḥ saṃśuddhamaṃśaṃ kamapi tamatirōdhāyakaṃ sattvarūpaṃ 

sa tvaṃ dhṛtvā dadhāsi svamahima vibhavā kuṇṭha vaikuṇṭha rūpaṃ॥5॥ 

tattē pratyagra dhārādhara lalitakalāyāvalī kēlikāraṃ 

lāvaṇyasyaika sāraṃ sukṛti janadṛśāṃ pūrṇa puṇyāvatāram। 
lakṣmī niśśaṅka līlā nilayanamamṛta syanda sandōha mantaḥ 

siñchat sañchintakānāṃ vapuranukalayē mārutā gāranātha ॥6॥ 

kaṣṭā tē sṛṣṭichēṣṭā bahutara bhavakhēdāvahā jīvabhājām 

ityēvaṃ pūrvamālōchitamajita mayā naiva madyābhi jānē। 
nō chējjīvāḥ kathaṃ vā madhurataramidaṃ tvad vapuśchidrasārdraṃ 

nētraiḥ śrōtraiścha pītvā paramarasa sudhām bhōdhipūrē ramēran॥7॥ 

namrāṇāṃ sannidhattē satatamapi puras tairanabhyarthitānapi 

arthān kāmānajasraṃ vitarati paramānanda sāndrāṃ gatiṃ cha। 
itthaṃ niśśēṣalabhyō niravadhika phalaḥ pārijātō harē tvaṃ 

kṣudraṃ taṃ śakravāṭī drumamabhilaṣati vyarthamarthi vrajō'yam॥8॥ 

kāruṇyāt kāmamanyaṃ dadati khalu parē svātma dastvaṃ viśēṣāt 

aiśvaryā dīśa tē'nyē jagati parajanē svātma nō'pīśvaras tvam। 
tvayyuchchairāra manti pratipada madhurē chētanāḥ sphītabhāgyāha 

tvaṃ chātmārāma ēvēty atulaguṇagaṇā dhāra śaurē namastē॥9॥ 

aiśvaryaṃ śaṅkarā dīśvara viniyamanaṃ viśvatējō harāṇāṃ 

tējas saṃhāri vīryaṃ vimalamapi yaśō nispṛhaiś chōpagītam। 
aṅgāsaṅgā sadā śrīh akhila vidasi na kvāpi tē saṅgavārtā 

tad vātāgāra vāsin murahara bhagavach Chabda mukhyā śrayō'si॥10॥ 

II sadaa sarvatra govinda naama sankeerthanam govindaa govindaa II 

II shree guruvayoorappa sharanam II shree haraye namaha II 


